
PHETOLO YA SARS GO DIPOLELO TŠA GO LAHLETŠA TŠA MRA LUCKY MONTANA 
SETŠHABENG 

Pretoria, 11 Diphalane 2025 — SARS e rata go hlalosetša pele gore ge molato wo o 
thoma ka  2011 Mra Tshepo Lucky Montana e be e se moemedi wa dipolotiki, gomme 
molato wo o ka se tsoge o bile ka a dipolotiki tša gagwe goba go tlaiša batho ka 
dipolotiki.  

Mra Tshepo Lucky Montana (“Mra Montana”), leloko la Palamente, o dirile boitšhimolliši 
phatlalala bja hlaselo ya Ditirelo tša Motšhelo tša Afrika Borwa (“SARS”) matšatši ao a 
fetilego ka etšensi ya phatlalatšo ya ditaba ya  Independent Online (“IOL”).  

Baphatlalatši ba bangwe ba boeleditše ditleleime ka katološo goba ka tsela enngwe. 
Ditleleime tša maaka tša Mra Montana di tloga di tloga di ikgetha. Go ya ka IOL, o 
tleleleima tše di latelago: 

1. Gore SARS “e šomišagampe maatla a yona”; 

2. “Taolompe” ka SARS;  

3. Gore SARS e dirile “hlohleleditše tlaišo ya dipolotiki”; le 

4. Gore SARS e “e itiretše kahlolo ya bofora go tokafatša tefo e kgolo ya motšhelo” 

Go ya ka IOL, Mra Montana, o theile ditleleime, “o beile ditatofatšo” kgahlanong le 
baemedi ba SARS bakeng sa  “bomenetša” le Ditirelo tša Maphodisa tša Afrika Borwa 
(“SAPS”).  

Ka la 8 Diphalane 2025, SARS e fetotše ka polelo kakaretšo ya polelo ya phatlalatšo ya 
ditaba e ganana le ditleleime bjale ka maaka (sehlongwa sa 1). SARS e tšwetšepele go 
ntšha tsebišo ya semmušo go Mra Montana go ya ka karolo ya 67(5) ya Molao wa Taolo 
ya Motšhelo wa 28 a 2011 (“Molao wa Taolo ya Motšhelo”).  

Go ya ka karolo ya 67(5) ya Molao wa Taolo ya Motšhelo, SARS e filwe maatla a go 
utulla phatlalatša tshedimošo ya molefela motšhelo mo go hlokegago go lwantšhana le 
ditatamente tša maaka tšeo di ka nyatšago seriti le kholofelo ya setšhaba go 
mokgwatšhomo wa motšhelo.  Tsebišo e file Mra Montana sebaka sa go gogela morago 
ditatamente tša gagwe le dikumako tša mabarebare mo diiring tše 24. Mra Montana o 
paletšwe ke go dira bjalo. 

Go fihla bokgole bjo bo nyakegago nakong ye, SARS e tlo fa hlaloso ya dintlha tša 
tatelano ya ditiragalo, ka tšhupetšo ya ditleleime tša maaka tšeo Mra Montana a di 
dirilego. 

Ditleleime tša maaka tša “tšhomišompe ya maatla”, “taolompe” le “tlaišo ya 
hlohleletšo ya dipolotiki”: 



Mra Montana o dirile ditleleime tše bjalo pele ga Karolo ya Gauteng ya Kgorotsheko ya 
Godimo, Pretoria ka molato magareng ga Montana le Khomišinare wa Ditirelo tša 
Motšhelo tša Afrika Borwa (2023-047735) [2025] ZAGPPHC 749. Mra Montana o bile le 
sebaka se se ntši sa go fana ka dintlha tša ditleleimi tša gagwe, eupša ga se a dire bjalo.  
Kahlolo molatong wo e a ipolelela go (sehlongwa sa 2).  

Kgorotsheko e ahlotše, magareng ga dintlha tše dingwe tše di latelago: 

“Ka go Temana ya 28.5, Mra Montana o latofatša  SARS ka taolompe le tirišompe ya 
maatla. Ka go temana ya 29.4 le temana ya 42 o latofatša  SARS ka tlaišo kgahlanong le 
yena, yeo e hlohleletšwago ke dipolotiki… Ditatofatšo tše ka moka di hlabiša dihlong 
gape di a tshwenya… Ditatofatšo di laolwa ke maikutlo le khuduego, dintlha tša go hloka 
thekgo gape di laetša tlhokofatšo ya go se boelwe ke selo …Mola kgorotsheko e nagana 
go se thibele ngangišano e tseneletšego, bjale ka ditatofatšo tšeo di tšewago bjale ka tše 
di fapogilego, di sa thušego gape di nyalelanago le kgobatšo. Maitshwaro a ma bjalo a 
karanta taelo ya kotlo ya tefišo.” 

Dintlha tša tatelano ya ditiragalo: 

Mra Montana o paletšwe ke go romela dipušetšo tša gagwe tša motšhelo wa letseno tša 
mengaga ya kelo ya  2017, 2018 le 2019 ka tatelano. SARS dirile boitšhimolliši bja oditi 
mabapi le mengwaga ya kelo ya gagwe ya 2009 go fihla ka 2019. 

Mra Montana o tsebišitšwe semmušo ka ga se ka la  5 Dibatsela 2020. Ka tlwaelo le 
tshepetšo ya molao, go swana le ge molefela motšhelo yo mongwe le yo mongwe yo a 
lego ka fase ga oditi, Mra Montana o ile a kgopelwa go fana ka tshedimošo ya oditi pele 
ga la 4 Manthole 2020.  

Mra Montana o kgopetše gomme SARS e mo file, katološo ya go romela ditokumente 
tšeo di hlokegago le tshedimošo pele ga la 1 Hlakola 2021. 

Mra Montana gomme o ile a palelwa ke go romela ditokumente tšeo di kgopetšwego.  
Tše ke tlolo ya molao.  

Ka la 2 Hlakola 2021, SARS e ntšhitše nyako ya mafelelo go Mra Montana go romela 
ditokumente tša maleba le tshedimošo.   

Gape, Mra Montana o paletšwe ke go obamela ka go tlola molao. 

Oditi e phethilwe ka mogo tlwaelegilego bjale ka mo go diragalago go molato o bjalo wa 
molefela motšhelo yo mongwe le yo mongwe go oditi ya la 7 Mosegamanye 2021 ka go 
Lengwalo la Dikhwetšo (“LOF”) go Mra Montana. 

Mra Montana o boditšwe gore SARS e ikemišeditše go oketša dikelo tša letseno la 
tlaleletšo tša boleng bja bo batamela R15,5 million tša mabapi le mengwaga ya gagwe 
ya kelo ya 2009 go fihla ka 2019. (Matlotlo fela). 



SARS e hweditše gore Mra Montana o efogile sekoloto sa gagwe sa motšhelo ka go se 
tsebiše letseno la gagwe la go tšhelelwa ka botlalo leo a le gotšego go tšwa go methopo 
ya go fapana ka dinako tša maleba tša oditi.  Tše ke tlolo ya molao.  

Gape, bjale ka setlwaedi bakeng sa molefela motšhelo yo mongwe le yo mongwe yo a 
lego maemong a bjalo, Mra Montana o filwe sebaka sa matšatši a 21 a kgwego go araba 
dikhwetšo tša oditi.   

Ka la 11 Phato 2021, Mra Montana o kgopetše gomme a fiwa katološo go fihla ka la 16 
Phato 2021 go arabela dikhwetšo.  

Ka la di Phato 2021, Mra Montana o fetotše fela ka kgaoletšo, fao a paletšwego ke go 
šomana le dikhwetšo tše dintši tša oditi.  

Go na le gore a diriše sebaka, Mra Montana o kgethile go hlasela SARSka go dira 
ditotofatšo tša go hloka bohlatse kgahlahong le SARS, ka go e latofatša ka “magato a go 
itefeletša" ka go dira “ditlaišo”.  

SARS e ganeditše ditatofatšo, gomme ya eletša goe e tlo tšwelapele go feleletša 
ditekolo ka tebelelo ya dithomelo tša gagwe.  

SARS e rometše Mra Montana pego ya tšweletšo ka la 11 Diphalana 2021. 

Go bile le ditherišano tša go išapele magareng ga Mra Montana le boramolao ba SARS 
morago ga se.   

Ka la 11 Moranang 2022, SARS e rometše lengwalo la Pheleletšo ya Oditi go Mra 
Montana, e mo eletša gore SARS e tšwetšepele ka go tšwetšapele ditekolo.     

Mra Montana o hlaloseditšwe ka botlalo ka ga motheo wa ditekolo.   

Mra Montana ka sebaka se o be a lekotšwe bakeng sa motšhelo wa go batamela R28 
million (ya go kopana le matlotlo le dikotlo) tša mabapi le mengwaga ya tekolo ya go 
tloga ka 2009 go fihla ka 2019 ya letseno leo le sa tsebišwago ka botlalo.   

Mra Montana o eleditšwe gore ge e ba o ikwa a kgopišitšwe goba a sa dumelelane le 
tekolo, o swanetše go ganetša semmušo go tlaleletšo ya tekolo pele ga la 26 Mopitlo 
2022. Se se diragala go molefela motšhelo yo mongwe le yo mongwe yo a lego 
maemong a. 

Tshepetšo ya semmušo ya kganetšo e hwetšagala go karolo ya 104 ya Taolo ya Molao wa 
Motšhelo yeo e balwago le Molao wa  7.2 wa melao ya Kgorotsheko ya Motšhelo. 
Kganetšano e swanetše go faelwa ka foromo yeo e ngwaletšwego ya ADR1 gomme e 
hlongwe go profaele ya eFiling ya molefela motšhelo. 

Ka la  27 Mopitlo 2022, Mra Montana  o kgopetše gomme a fiwa katološo ya go hloma 
kganetšo pele ga la 31 Mopitlo 2022. 



Ka la 31 Mopitlo 2022, SARS e amogetše “kganetšo ya seripa” ya Mra Montana, gape o 
sa ntše a dirile ditatofatšo tša go hloka bohlatse tšeo di sego gona kgahlanolng le SARS.  

Ka sebaka se, Mra Montana o thwetše di oditha/baemedi ba motšhelo gomme a 
tšwelapele go kgopela katološo ya gyo hloma kganetšo go la 1 Mosegamanye 2022. 
SARS e fane ka kgopelo. 

Ka la 1 Phuphu 2022, Mra Montana le/gonba baemedi ba gagwe ba bampsha bao ba 
thwetšwego ga se ba faele kganetšo go ya ka fao go bego go swanetše. Le ge go le bjalo, 
ba kgopetše katološo ya matšatši a 30 a go fetola go tekolo/go faela kganetšo.  

Ka la 11 Phuphu 2022, SARS e ganne kgopelo ya katološo. Mra Montana ga se a dire 
kgopeo ya phego ya tefelo ya sekoloto sa motšhelo seo se lekotšo bjale ka ge go be go 
letetšwe go ya ka karolo ya 164(1) Molao wa Taolo ya Motšhelo. Sekoloto seo se 
šaletšego sa motšhelo se be se swanetše go lefelwa gomme SARS e rometše Mra 
kgopelo ya mafelelo ya go lefela ka ka la 11 Phuphu 2022. SARS e laetša gore Mra 
Montana ga se nke a lefele, SARS e tšwetšepele ka magato a go hwetša tefelo ao a 
laeditšweg mo tlase.   

Ka la 22 Mosegamanye 2022, SARS e file dikhophi tša Mra Montana tša ditatamente tša 
panka go baemedi ba Mra Montana, ka ge ba di kgopetše.  

Ka la 20 Lewedi 2022, Mra Montana o rometše lengwalo go SARS go hlalosa ka ga 
“kganetšo ya gagwe ya oditi yeo e hlalositšwego lengwalong la gagwe la 31 Mei 2022”. 
Sa bohlokwa, lengwalo le be le ngwetšwe gore:”[re] lemogile gore SARS e dirile kahlolo 
ya go se lefele kgahlanong le rena. Re tšwelapele ka go diriša ditokelo tša rena tša go se 
fetole kahlolo yeo e dirilwego ke SARS morago ga ge re bile le nako ya go bala le go 
lekola kahlolelo”. O boletše gore o tla bolela ka ga se “ka fase ga sepipo sa go arogana”. 
Thomelo ye e ntše e sa obamela dinyakwa tša kganetšo go ya ka Molao wa Taolo ya 
Motšhelo, yeo e balwao le melao ya Kgorotsheko ya Motšhelo.  

Ka la 33 Lewedi 2022, Mra Montana o ngwetše lengwalo le lengwe go SARS a fetola ka 
ga kahlolo yeo e sa lefelwago yeo SARS e e dirilego kgahlanong le yena.  Mo lengwalong 
le Mra Montana magareng ga tše dingwe o rekhotile tšeo di diragetšego ge SARS ka la 15 
Lewedi 2020 e phethagaditšego kahlolo kgahlanong le yena. Lengwalo le laeditše gore: 

“O kare, SARS e dirile Kahlolo ya go se lefele kgahlanong le nna ka Kgorotsheko ya 
Godimo ya Afrika Borwa (Karolo ya, Pretoria) ya palomoka ya R44,927,320.23. Ke be ke 
se gae ka nako ya hlaselo ya ntlo goba ke be ke sa tsebe ka ga magato a Kgorotsheko ao 
a tlo dirwago ke SARS. Ga go na ditagafala tšeo ke di filwego mabapi le se.” 

Lengwalo le tšwetšepele go hlalosa gore ile a eletšwa goe kahlolo ya go se lefele e be e 
dirilwe kaone ka go se emelwe gabotse ka Kgorotsheko ya Godimo gomme e ka 
phumulwa. Dintlha tša gore Mra Montana ka morago ga nako ya ka moka ga se a diriši 



Kgorotsheko ya Godimo gore kahlolo ya gagwe ya motšhelo e phumulwe ke taba e kgolo 
kudu.  Gabjale go sa kgonega gore a ka dira bjalo.  

Ka la 30 Nofemere 2022, boramolao ba SARS ba rometše lengwalo  ba tsebiša Mra 
Montana gore kgopolo ya kganetšo ya gagwe ga se ya kgonthe gape ga se e amogelwe. 
Mra Montana o filwe go fihla ka la 31 Pherekgong 2023 go romela kganetšo ya kgonthe. 
Dikumako tša mabarebare a Mra Montana tša mabapi le kahlolo ya go se lefele e ile ya 
hlaloswa ka gare ga lengwalo le gomme e ile ya ganwa.  Boramolao ba SARS ba 
hlalositše lengwalong ka ga ditshepetšo tšeo di latetšwego ke SARS go ya ka Molao wa 
Taolo ya Motšhelo go dira kahlolo ya go se lefele kgahlanong le yena.  

Ka la Disemere 2022, Mra Montana o boditše SARS gore o be a sa ikemišetša go faela 
kganetšo ya maleba gape o phegeletše go dingangišano tša morago.  Go ya ka yena, o 
tšeere gore thomeloya gagwe ya la  20 Lewedi 2022 e be e lokile.   

Ka la 23 Pherekgong 2023, SARS e fetotše Mra Montana gomme e mmoditše gore ga go 
sebaka sa go faela kganetšano ya go latelwa seo se tlo fiwago.  

Mra Montana go dutše go le bjale, ka letšatšikgwedi leo, ga se a faele kganetšo ya 
kgonthe.   

Go ya ka karolo ya 100 ya Molao wa Taolo ya Motšhelo, ditekolo tša tlaleletšo di fihlile 
mafelelong gomme ga di sa buletšwe bakeng as dingangišano.  

Dingangišano tša Mra Montana tša gore o thomile go lemoga malobanyana ka botlalo ka 
ga sekoloto sa gawe sa motšhelo ke maaka e bile ga di na potego. dishonest.  

Ditshepetšo tša go koleka sekoloto di latetšwe 

Molao wa Taolo ya Motšhelo o fa SARS boitlamo bja semolao bja go kgonthiša gore 
dikoleka tša motšhelo di direga ka phethagalo le kgonagalo.  

Pele ga ge oditi yeo e laeditšwego fa e thoma, Mra  Mra Montana o be a dutše a na le 
sekoloto sa motšhelo seo a bego a lekotšwen sa ngwaga wa  2015 wa tekolo. E be e le 
go ya ka tekolo yeo e dirilwego ke SARS ka la 1 Phuphu 2017. Go fihla ka Diphalane 
2019, sekoloto sa motšhelo se be se dira R1,800,762.38. Bjale ka ge palo ye e be e dutše 
e le bjalo, SARS ka la 2 Diphalane 2019 e faetše setatamente seo se tiišeditšwego go ya 
ka karolo ya 172 ya Molao wa Taolo ya Motšhelo, le Mongwadiši wa Kgorotsheko ya 
Godimo ya Afrika Borwa (Karolo ya Gauteng, Pretoria) ka fase ga kgetsi ya nomoro ya 
72501/19 (“Mongwadiši”, “Kgorotsheko ya Godimo” le “setatamente sa go tiišetšwa sa 
2019 / kahlolo ya motšhelo” ka tatelano) bjale ka ge go hlokega go ya ka Molao wa Taolo 
ya Motšhelo.  

Go ya ka karolo ya 174 ya Molao wa Taolo ya Motšhelo, e laetša  gore setatamente se se 
bjalo sa tiišetšo se swanetše go lebelelwa bjale ka kahlolo ya setšhaba ge e ba e filwe go 



ya ka molao ka Kgorotsheko ya Godimo ka kgaugelo ya SARS bakeng sa paloyeo e 
laeditšwego go setatamente.  

Ke molao wo o rarolotšwego gore setatamente seo se tiišeditšwego sa sekoloto sa 
motšhelo seo se rometšwego ke SARS go Mongwadiši goba go Klelereke ya kgorotsheko 
ya bokgoni e lekana le kahlolo ya setšhaba.  

Ka la 11 Moranang 2022, SARS e dirile kelo kgahlanong le Mra Montana ya mabapi le 
tšeo di šupeditšwego ka godimo, ka kgopelo ya mafelelo yeo e ntšhitšwego ka la  28 
Phuphu 2022 le 11 Mosegamanye 2022.  

Ka lebaka la gore Mra Montana a sa lefela sekoloto sa motšhelo wo o lekotšwego, 
setatamente sa tiišetšo seo se fetošitšwego go ya ka karolo ya  172 ya molao se ile sa 
faelwa le Mongwadiši wa Kgorotsheko ya Godimo ka la Phato 2022. Se se dirile 
palomoka ya sekoloto sa motšhelo seo se šaletšego le se sempsha  (“setatamente sa 
2022 seo se tiišeditšwego / kahlolo ya motšhelo”). SARS e dumeletšwe go dira se go ya 
ka karolo ya 175 ya Taolo ya Molao wa Motšhelo.    Palomoko ya kahlolo go ya ka 
setatamente seo se tiišeditšwego sa 2022/ kahlolo ya motšhelo e be e le R44,927,320. 
Tswala e tšwetšepele go oketšega go palo ye. 

Mongwadiši o ntšhitše tagafala ya phethagatšo ka tatelano ka la 29 Diphalane 2019 (go 
ya ka setatamente sa tiišetšo sa 2019/kahlolo ya motšhelo) le 15 Phato 2022 (go ya ka 
setatamente sa tiišetšo sa 2022 / kahlolo ya motšhelo”), gore e phethagatšwe ka tsela 
yeo e tlwaelegilego ya koleka ya sekoloto bjale ka go maemo a molefela motšhelo yo 
mongwe le yo mongwe.  

Ka lebaka la diaterese tše dintši tša madulo tšeo Mra Montana a di filego, Šerifi o 
phethagaditše ditagafara tša phethagalo ka la 20 Dibatsela 2019, la 22 Dibatsela 2019, 
la 25 Dibatsela 2019, la 15 Pherekgong 2020, le la 15 Lewedi 2022 ka tatelano, go 
diaterese tše mmalwa. 

Mra Montana Montana o be a le gona fela go aterese ya phethagalo ge tagafala e 
phethagatšwa ka la 15 Pherekgong 2022. 

Ka lebaka la go se lefele ga Mra Montana ga diloloto tša gagwe tša motšhelo, le ntlha go 
ya ka Molao wa go Palelwa ke go lefela wa 24 wa 1936 (“Molao wa go Palelwa ke go 
lefela”) ka kgotsofalo, SARS e thakgotše kgopeloya kamogo ya dithoto tša Mra Montana 
ka la 22 Mopitlo 2023.  

Kgopelo e ile tšwetšwapele mabapi le sekoloto sa motšhelo seo se šaletšego, seo se 
dutšego se sa lefelwe.    

Ditatofatšo tša Mra Montana tša gore SARS e  “itiretše kahlolo ya bofora go tokafatša 
tefo e kgolo ya motšhelo”  ke maaka. 



Dikhophi tša ditatamente tša tiišetšo di filwe go Mra Montana makga a mmalwa. Gape 
di hlomilwe bjale ka dihlongwa go kgopelo ya kamogo ya SARS kgahlanong le Mra 
Montana.   

Kgopelo ya SARS e hlalosa se ka mareo a go kwagala:  

“Ka la 2 Diphalane 2019, SARS e faetše setatamente sa tiišetšo le Mongwadiši wa 
Kgorotsheko ya Godimo ...Go ya ka karolo ya 174 ya Molao wa Taolo ya Motšhelo, 
setatamente se na le phethagalo ya kahlolo ya setšhaba yeo e filwego ka kgaugelo ya 
SARS ka go Kgorotsheko ye bakeng sa palo yeo e sekwago... Ka la 11 Phato 2022, SARS e 
faetše setatamente sa tiišetšo le Mongwadiši wa Kgorotsheko ya Godimo …Go ya ka 
karolo ya 174 ya Molao wa Taolo ya Motšhelo, setatamente se na le phethagalo ya 
kahlolo ya setšhaba yeo e filwego go Kgorotsheko ye kgahlanong le molefela 
motšhelo…” 

Kgorotsheko ya Godimo go se go ye kae e tlo amogela kgopelo ya kamogo. 

Maitekelo a go romela romela kgopelo ya kamogo go mafelo a diaterese tša moago tšeo 
Mra Montana a di filego, a ile a se atlege.   

SARS ka fao ga se e be le boikgethelo bjo bongwe eupša e ile ya thakgola kgopelo ya 
Kgorotsheko ya Godimo ya go dira tumelelo go tšwa go Kgorotsheko ya go romela 
kgopelo go yena ka aterese ya imeile le ka go phatlalatša tsebišo ya ka go kuranta ya 
selegae.  

Ka tekanyetšo ya sebaka sa morago ga ngwaga, e lego ka la 5 Phuphu 2024, ka fase ga 
mabaka ao Mra Montana ga sa nka a faela afidafiti ya go fetola kgopelo ya kamogo, Mra 
Montana o hlomile kgopelo ya go dumelana le go faela llata ga afidafiti ya gagwe ya 
karabo.   

SARS a ganetšane le kgopelo ya tumelelo gomme Mra Montana o rometše karabo ya 
afidafiti.   Karabong ya gagwe ya afidafiti, Mra Montana o bušitše a dira ditatofatšo tša 
mabarebare tša go hloka bohlatse, tša go se be goa tša mahlabiša dihlong, tša go 
fapoga, gape tša go hloka mohola mabapi le SARS. 

Ka la 14 Phato 2024, SARS e thakgotše kgopelo go fediša ditatofatšo tša kganetšo go 
tšwa go karabo ya afidafiti ya Mra Montana.  

Ka la 21 Mosegamanye 2025, Kgorotsheko ya e beetšethoko kgopelo ya Mra Montana ya 
tesetšo taelo ya tefišo ya kotlo.   

Kgorotsheko gape e file kgopelo ya SARS go fediša ditatofatšo tša mahlabiša dihlong, 
tša go tshwenya, gape tša go se hlamatsege tša go tšwa go karabo ya afidafiti ya Mra 
Montana.   

Mra Montana o dirile kgopelo ya tumelelo ya go dira boipiletšo kgahlanong le kahlolo ye. 
Kgopelo ye e tlo theeletšwa go se go kgale.  



Malobanyana mo, ka la 8 Phato 2025, Mra Montana o rometše kgopelo ya kwano ya 
tefelo go SARS, ya  tefelo ya palo ya go batamela R 5.4 million go kgotsofatša palomoka 
ya sekolo sa motšhelo seo se šaletšego seo gabjale se emego ka R55,133,282.94.  

Senyakwa sa pele sa Molao wa Taolo ya Motšhelo gore SARS e kgone go dumela kwano 
ya tefelo, ke gore sekoloto sa motšhelo se se be le ngangišano.  Ka mantšu a mangwe, 
molefela motšhelo o swanetše go amogela gore sekoloto se swanetše go lefelwa.   

Ka la 30 Lewedi 2025, SARS e fetotše boramolao ba Mra Montana, e kgopela Mra 
Montana go bolela ka dinyanwa tša semolao le semmušo tša kwano yeo.  

Tshedimošo yeo e kgopetšwego e swanetše go romelwa pele ga la 14 Diphalane 2025. 

Ka fao ga go kgotlelelege gore Mra Montana a ka hlasela SARS phatlalatša le baofisiri ba 
yona, mola sammaletee a nyaka kwano ya sekoloto sa motšhelo seo a se tsebago.  

Go ya ka tshepetšo ya kwano yeo Mra Montana a e šišintšego le dipoelo, SARS e 
ikemišeditše go romela kgopelo ya kamogo gore e yo theeletšwa ka Kgorotsheko ya 
Godimo.  

Mra Montana ga se a tšhwe a faele karabo ya gagwe ya afidafiti ya kgopelo ya kamogo.  
SARS e hlalositše maemo kgahlanong le yena ka fao e dula e e sa ngangišwe.  

Go tšwelapele, magato a SARS kgahlanong le Mra Montana a tla tšwelapele, gomme a 
tla dula a le bjalo,ka fase ga tshekatsheko ya kahlolo.    

SARS e dula e ikgafetše go tshegetša pušo ya molao le go kgonthiša gore balefela 
motšhelo ba swarwa ka go swana.    

Go fetšiša se, Khomišinae wa SARS o boditše Khomišinare wa SAPS le Molaodi wa 
Bosetšhaba wa Botšhotšhisi bja Setšhaba gore yena, le baofisiri ba bangwe ba SARS 
bao ba amegago le tiišetšo ya melao ya motšhelo ya go amo Mra Montana (le molefela 
motšhelo yo mongwe le yo mongwe), ba tlo šoma mmogo ge go ka ga le dinyakišišo go 
tšwa go dingongorego tša Mra Montana.  Go tlaleletša, SARS e kgopetše SAPS go 
šomana le tirišompe ya didirišwa le ditshepetšo tša dingongorego tša batho bao ba 
nyakago go šitiša, go fapoša le go dira terama ya go se hlokege.   

Setatamente se sa phatlalala ga se nepišwe go huetša kgonagalo ya dinyakišišo dife 
goba dife tšeo SAPS goba NPA e ka di lebelelago kamanong ye, gomme se ntšhwa ka 
maikemišetšo a go šireletša SARS le baofisiri ba yona bjale ka ge go laeditše go ya ka 
molao.   

Khomišinare wa SARS o belaetšwa ke gore ditatofatšo tša Mra Montana le 
ditshwayotshwayo tše mpe tša setšhaba kgahlanong le SARS di ka kwešabohloko 
setheo se bohlokwa sa Mmušo, seo se lego bohlokwa go thekga temokrasi ya naga ya 
rena le go bolela ka ditlhohlo tša rena tša selegae le ikonomi. 



SARS e ipiletša go setšhaba go hlokomela, go tiišetša tshedimošo ka dikanale tša SARS 
tša semmušo, le go efoga go phatlalatša ditleleime tše di se nago bohlatse lefelong la 
setšhaba. 

SARS e na le ditokelo tša go godiša le go tlaleletša go setatamente se sa setšhaba ge go 
hlokega, seo se ka akaretšago go phatlalatša direkotho le ditokumente dife goba dife, 
fao go hlokegago.  

E phatlaladitšwe ke: Ditirelo tša Motšhelo tša Afrika Borwa (SARS) 

• Sehlongwa sa 1: Polelophatlalatša: Ditleleime tšeo di dirilwego ke Mra L 
Montana Leloko la Palamente bjale ka ge di begilwe ka go Independent 
Newspapers ka la 7 Diphalane 2025 

• https://www.sars.gov.za/issued-notice-of-motion-and-founding-affidavit-lt-
montana/  

• https://www.sars.gov.za/montana-v-sars-judgment-12/  

• https://www.sars.gov.za/issued-sequestration-application-of-lt-montana-
annexures/  

Go hwetša tshedimošo enngwe, ka kgopelo ikgokaganye le SarsMedia@sars.gov.za  

